EISTEDDFOD GENEDLAETHOL URDD GOBAITH CYMRU YNYS MÔN 2004

Cofnodion Pwyllgor Gwyddoniaeth a Mathemateg - Nos Fercher Hydref 30

Presennol

John Idris Jones (Cadeirydd), Geraint Wyn Jones (Ysgrifennydd y cyfarfod), Sheelagh Edwards, Edwin Hughes, Ann Williams, Alwyn Owens, Guto Wyn Jones, Eleri Williams, Derek Evans (Cadeirydd Pwyllgor Gwaith).

Ymddiheuriadau

Gwilym Williams, Emlyn Thomas, Carol Jones, Nan Jones, Susan Hughes, Harold Barton.

1. Croesawodd y Cadeirydd Edwin Hughes fel aelod newydd o'r pwyllgor.

2. Diolchodd y Cadeirydd i'r aelodau oedd yn bresennol am eu cefnogaeth barod.

3. Hysbysodd Sheelagh'r pwyllgor y bydd rhestr o gwmnïau lleol a gysylltwyd â hwy gan y pwyllgor canolog ynglyn â nawdd, ar gael yn fuan yn y flwyddyn newydd.  Penderfynwyd felly, na fyddai'r pwyllgor hwn yn cysylltu â'r cwmnïau lleol hyd nes bydd y rhestr ar gael.

4. CODI PRES
a. Sêl Cist Car - i'w drafod ymhellach

b. Wal ddringo - ar gael gan Glanllyn am ffi oddeutu £250.00, neu y buasai ar gael am ddim, petae Glanllyn yn cael cadw'r elw.  Soniwyd y buasai modd i'r wal ddringo ddod ag incwm o £300.00 mewn diwrnod.

c. Cinio / Siaradwr gwadd - Cafwyd ar ddeall fod Carol Jones wedi cael Robin McBride i hanner addo dyddiad rhyw dro rhwng y 15fed o Fai a'r 30ain o Fai.  Cafwyd ar ddeall fod Glantraeth ar gael ar nos Wener yn unig.  Y Cadeirydd yn disgwyl gwybodaeth bellach ynglyn â'r posibilrwydd o gynnal y noson yng Ngwesty Carreg y Fran.  Cafwyd ar ddeall hefyd fod ystafell ar gael yn TreYsgawen os oedd angen ac a allai ddal tua 200 o bobl.

ch.
Noson Gorawl - Hogia'r Ddwylan, ac Adlais wedi cytuno i gymryd rhan yn y noson hon am ddim.  Geraint i barhau ag ymholiadau gyda Cantorion Bro Cefni, Côr  y Traeth, Côr Caergybi (?), a Band Jazz Biwmares.  Lleoliad - Biwmares £100, ac yn dal 375 o bobl, Wylfa - pris ddim ar gael ond yn dal tua 250, ac Oriel Môn - pris ddim ar gael ond yn dal 200, ac yn awyddus i helpu'r Eisteddfod.

d. Noson Bryn Fôn (??).  Cafwyd ar ddeall bod y pwyllgor Ieuenctid yn barod wedi trefnu noson o'r fath ar gyfer Primin 2003. 

ad. Trafodwyd y posibilrwydd o gael noson mwy gwerinol ei naws, e.e. Broc Môr, nosweithiau twmpath a.a.  Lleoliad i'w gytuno, ond mae'n debyg na fyddai'n cael ei gynnal yn Llangefni, ond yn hytrach yng Nghaergybi neu Wylfa.  

e. Cafwyd awgrym o ddefnyddio amlenni gymorth gyfrannol ymhob un o'n nosweithiau codi prês.

f. Mynegodd y Cadeirydd y dylid anelu i drefnu llai mewn nifer o weithgareddau, ond bod yr ychydig hynny'n rhai llwyddiannus.

af. Cyflwynwyd y syniad o ddatblygu identiti i aelodau'r pwyllgor, rwan ac ar gyfer yr Eisteddfod, mewn ffurf crys-T neu grys Polo.  Awgrymwyd logo, ar hyd y syniad o E=mc2
g. Cytunwyd i fwrw mlaen a'r gwaith o drefnu'r gweithgareddau canlynol:-

· Cinio

· Noson Gorawl

· Wal ddringo - opsiwn arall y gellid ei ddefnyddio fel rhan o weithgaredd fwy e.e. Gwyl Cemaes, Diwrnod Agored Wylfa.  Am y tro, penderfynwyd rhoi'r syniad hwn i'r neilltu, hyd nes y cawn hyd i wyl addas.

h.
Trafodwyd y posibilrwydd o godi prês ar y cyd â phwyllgorau eraill hefyd er mwyn rhannu'r baich.

NOSON GINIO

Penderfynwyd bwrw mlaen â cheisio threfnu'r noson yng Ngharreg y Frân yng nghwmni Robin McBride.  Ni ellir cadarnhau'r dyddiad tan oddeutu mis Chwefror.  Ond dylid gwthio am ddyddiad pendant cyn gynted ag y bo modd.  Cafwyd y syniad o drio cael crys rygbi neu bêl wedi ei harwyddo gan dim rygbi Llanelli fel gwobr, er mwyn gwerthu tocynnau raffl ar y noson.  Cytunwyd y dylid hysbysebu'r noson i'r ysgolion lleol ynghyd â'r pwyllgor Ieuenctid.

Os na fydd Robin McBride ar gael dylid ceisio dod o hyd i siaradwr gwadd arall, e.e. Rhun ap Iorwerth.

Sheelagh i wneud ymholiadau pellach ynglyn â chadarnhau dyddiad mwy pendant er mwyn gwthio mlaen â'r trefniadau, yn ogystal â chysylltu â Carreg y Frân.

NOSON GORAWL

Penderfynwyd cynnal y noson yng Nghanolfan Biwmares, ond gyda Canolfan Ucheldre Caergybi fel ail ddewis.

Cyngiwyd nifer o enwau adnabyddus ar gyfer cyflwyno'r noson - 
Rhun ap Iorwerth

Hywel Gwynfryn

J.O. Roberts

Nia Lloyd Jones

Nia Roberts

Geraint i barhau ar trefniadau.

Sheelagh i gysylltu â Hywel Gwynfryn ynglyn a dyddiadau posib ac yna i drafod rhain â Geraint.

Penderfynwyd cysylltu â phwyllgor apêl Biwmares er mwyn iddynt hwythau gael roi cymorth ar y noson e.e. gwerthu gwin, amlenni rhodd cymorth, gwerthu raffl, efallai y gellid cytuno ar rannu elw'r noson 80/20 gyda hwy.

Alwyn i gysylltu â phwyllgor Biwmares.

5.   LLEOLIAD Y BABELL WYDDONIAETH

Cafwyd ar ddeall bod y pwyllgor canolog wedi nodi dymuniad y pwyllgor hwn o gael pabell addas mewn lle buddiol ar y maes.

6. AELODAETH

Y pwyllgor gwaith i wneud apêl cyffredinol am aelodau ar gyfer yr is-bwyllgorau.  Apêl yn y wasg i gynnwys rhai manylion am yr aelodau presennol, rhestr o'r pwyllgorau a ffyrdd cysylltu â'r bobl hynny.  Nodwyd wrth reswm fod y gwaith o fod yn aelod ar is-bwyllgor o'r fath yn waith caled a bod problem dod o hyd i aelodau yn broblem gyffredinol, ac y dylai'r aelodau presennol ddefnyddio eu cysylltiadau.  

Nododd y cadeirydd fod hyd yn oed gyrru llythyr allan at yr aelodau yn eu hysbysu o'r pwyllgor a phwysigrwydd bod yn bresennol heb lwyddo y tro hwn.  Yn wir, ni fu i rai aelodau hyd yn oed ymddiheuro.  Nododd Sheelagh ei bod wedi cysylltu yn uniongyrchol â phob aelod yn dilyn y dryswch ynglyn â'r dyddiadau.  Cynigiodd Alwyn y dylai'r pwyllgor gynnal "bonding session" i ddod i adnabod ei gilydd yn well drwy gymdeithasu etc. Cytunwyd i gadw hyn mewn golwg.

Fel modd o wella presennoldeb (ac aelodaeth), penderfynnwyd cynnal cyfarfodydd y dyfodol mewn lleoliad llai ffurfiol.  Trafodwyd y posibilrwydd o gymdeithasu â chydweithio gyda'r pwyllgor technoleg.  A ddylem hefyd gysidro cydweithio â'r pwyllgor ieuenctid / ymarfer corff ar gyfer "Noson Robin McBride"?

a) Gweithgaredd Cymdeithasol ar y cyd efo'r Pwyllgor Technoleg

Trafodwdyd y cynigion hyn

· Ymweliad â Dinorwig.

· Trip o amgylch harbwr Caergybi

· Twmpath dawns yng nghwmni'r Cadeirydd - penderfynwyd mynd â'r cais hwn ymhellach a'i hysbysebu fel digwyddiad ar gyfer unrhyw aelod o bwyllgorau'r Eisteddfod.  John Idris i drafod yn y pwyllgor gwaith nesaf.  Tebygol mai ar ôl dydd gwyl Dewi y bydd hwn yn cael ei gynnal, ac mai Wylfa mae'n debyg y byddir yn ei leoli.  Nid oes angen iddo fod yn achlysur codi prês.

7. UNRHYW FATER ARALL

Cytunwyd i gael fframwaith o'r rhestr testunnau ar gyfer y pwyllgor nesaf.

Hoffai'r pwyllgor gael y pwyllgor canolog i ymhelaethu ar y datganiad a wnaethpwyd ynglyn â "lle addas i'r babell ar y maes".   Ydyw hyn yn golygu fod y babell wyddoniaeth yn adain i'r babell Crefft a Dylunio?

Trafodwyd y canlynol: 
y posibilrwydd o ddefnyddio offer "hands-on" Techniquest yn y babell


defnyddio rhyw fath o "pyrotechnics" yn yr Wyl Gyhoeddi!


trefnu rhyw fath o weithgaredd ar gyfer yr Wyl Gyhoeddi.

Daeth y Cadeirydd â'r cyfarfod i ben, gan ddiolch i bawb am eu cefnogaeth.

DYDDIAD Y CYFARFOD NESAF - RHYWBRYD YNGHANOL MIS IONAWR

I'w gynnal yn Nhafarn y Rhos (mae'n debyg) - Sheelagh i drefnu a hysbysu pawb o'r manylion.

